	[image: image1.jpg]



	[image: image2.jpg]- WISy,

,
" mspon®






	Ўзбекистон Республикаси 
Фанлар академияси
	Ўзбекистон Фанлар академияси бирлашган касаба уюшмаси қўмитаси


	2014 йил “01” 04
	
	2014 йил “01” 04

	     №12/2 

	
	        №10/51о 


“Йилнинг энг фаол ёш олими” танловини ўтказиш тўғрисида
ҚЎШМА  ҚАРОР

Ўзбекистон Республикаси Президентининг 2014 йил 6 февралдаги “Ўзбекистон Республикасида ёшларга оид давлат сиёсатини амалга оширишга қаратилган қўшимча чора-тадбирлар тўғрисида”ги ПҚ-2124 сонли Қарори ижросини таъминлаш мақсадида Ўзбекистон касаба уюшмалари Федерацияси Кенгаши, Ўзбекистон Республикаси Олий ва ўрта махсус таълим вазирлиги, “Камолот” ёшлар ижтимоий ҳаракати Марказий Кенгаши, Ўзбекистон савдо-саноат палатаси, Ўзбекистон Фанлар академияси, Ўзбекистон Миллий ахборот агентлиги ҳамда Ўзбекистон Фермерлар Кенгаши ўртасида тузилган “Йилнинг энг фаол ёш мутахассиси” танловини ўтказиш ҳамда “Ёш мутахассислар” республика Форумини ташкил этиш тўғрисида”ги қўшма қарорига мувофиқ, Ўзбекистон Республикаси Фанлар академияси Хайъати ҳамда Ўзбекистон Фанлар академияси бирлашган касаба уюшмаси қўмитаси Раёсати

Қ А Р О Р    Қ И Л А Д И :
1. Ўзбекистон касаба уюшмалари Федерацияси Кенгаши, Ўзбекистон Республикаси Олий ва ўрта махсус таълим вазирлиги, “Камолот” ёшлар ижтимоий ҳаракати Марказий Кенгаши, Ўзбекистон савдо-саноат палатаси, Ўзбекистон Фанлар академияси, Ўзбекистон Миллий ахборот агентлиги ҳамда Ўзбекистон Фермерлар Кенгаши ўртасида тузилган “Йилнинг энг фаол ёш мутахассиси” танловини ўтказиш ҳамда “Ёш мутахассислар” республика Форумини ташкил этиш тўғрисида”ги қўшма қарори раҳбарлик ва ижро учун қабул қилинсин. 

2. Ушбу қўшма қарорга мувофиқ, Фанлар академияси тизимида “Йилнинг энг фаол ёш олими” танлови 2014 йил апрель-май ойларида ўтказилсин. 

3. “Йилнинг энг фаол ёш олими” танловини ўтказиш бўйича Республика  Ишчи гуруҳи таркиби 1-иловага, танлов Низоми 2-иловага, иштирокчиларини баҳолаш мезонлари 3-иловага мувофиқ тасдиқлансин.  
4.  Ишчи гуруҳи:

барча поғоналарда “Йилнинг энг фаол ёш олими” танловини юқори савияда ва белгиланган муддатларда сифатли амалга оширилишини;

мезонга риоя қилган ҳолда ғолибларни аниқланишини ва тақдирланишини;

танлов ғолибига кейинги босқич учун йўлланма беришни таъминласин.

5. Ўзбекистон Республикаси Фанлар академияси илмий тадқиқот муассасалари ва унинг минтақавий бўлимлари раҳбарияти ва касаба уюшмаси қўмиталарига:

- илмий тадқиқот муассасалари маъмурияти, Ёш олимлар кенгаши ва касаба уюшма қўмитаси билан ҳамкорликда  танлов босқичларини ўтказсин;  
- танлов жараёни ва унинг якунини ҳамда ғолиблар ҳақидаги маълумотларни оммавий ахборот воситаларида кенг ёритилиши, уларнинг ютуқлари оммалаштирилишини, танлов тўғрисида фото, видео материаллар ва мақолалар тайёрлашни ҳамда уларни ҳамкор ташкилотлар сайтида жойлаштирилишини ташкил этсин;

- комплекслар бўйича вице-президентлари хизматига  “Йилнинг энг фаол ёш олими” танлови номинацияси бўйича ғолиблар рўйхатини шакллантирсин ҳамда барча тегишли ҳужжатлари билан бирга жорий йилнинг 1 майига қадар Республика ишчи гуруҳига тақдим этсин.

6. “Йилнинг энг фаол ёш олими” танлови 1,2,3-ўрин ғолибларига рағбатлантирувчи совғалар ва дипломлар учун маблағлар:

А) Биринчи босқичида 1-, 2-, 3- ўринларни эгаллаган ғолиблар тегишли ИТМлар маъмурияти  томонидан эсдалик совғалари билан такдирлансин.
Б) иккинчи ва учинчи босқичларда 1-, 2-, 3-ўринларни эгаллаган ғолиблар Фанлар академияси маъмурияти ва Бирлашган касаба уюшмаси қўмитаси томонидан эсдалик совғалари ва диплом билан такдирлансин. 

7. Республика босқичига ташриф буюрадиган “Йилнинг энг фаол ёш олими” танлови ғолиб ва совриндорларининг келиб-кетиш йўл харажатлари юборувчи ташкилотлар томонидан, Тошкент шаҳрида турар-жой ҳамда маданий тадбир ташкил этиш харажатлари Ўзбекистон Фанлар академияси маъмурияти ва бирлашган касаба уюшмаси қўмитаси томонидан қопланиши белгилаб қўйилсин. 

8.  Мазкур қарорнинг бажарилишини назорат қилиш Ўзбекистон Республикаси Фанлар академияси бош Илмий котиби Б.Ибрагимов ҳамда Фанлар академияси бирлашган касаба уюшмаси қўмитаси ташкилий ишлар мутахассиси-раис ўринбосари С.Салимовага юклатилсин.
	Ўзбекистон Республикаси 
Фанлар академияси
президенти

Ш.Салихов
	Ўзбекистон Фанлар академияси бирлашган касаба уюшмаси қўмитаси раиси
Ш.Жўраев

	
	

	
	

	
	2014 йил  1 апрелдаги

12/2 ва 10/51о - сонли қўшма 
қарорга 1-илова


“Йилнинг энг фаол ёш олими” танловини ўтказиш бўйича 
Республика   ишчи гуруҳи

ТАРКИБИ
	1. 
	Б.Ибрагимов
	–
	ЎзР ФА Бош илмий котиби, раис

	2. 
	Р.Бедилов
	–

	Ўзбекистон Таълим, фан ва маданият ходимлари      касаба уюшмаси Марказий кенгаши раис, ишчи гуруҳ ўринбосари

	
	Ишчи гурухи аъзолари


	3.
	Т.Арипов
	–
	ЎзР ФА вице президенти

	4.
	С.Лутпуллаев
	–
	ЎзР ФА вице президенти

	5.
	Б.Абдухалимов
	–
	ЎзР ФА вице президенти

	6.
	Н.Аимбетов
	–
	ЎзР ФА Қораполпоғистон минтақавий бўлими раиси

	7.
	Р.Эшчанов
	–
	ЎзР ФА Хоразм маъмун академияси раиси

	8.
	У.Салихбаев
	–
	ЎзР ФА Ядро физика институти директори

	9.
	И.Атабаев
	–
	ЎзР ФА Материалшунослик институти директори

	10.
	И.Абдурахмонов
	–

	ЎзР ФА Геномика ва Биоинформатика маркази                                                
директори

	11.
	Р.Абдуллаев
	–
	ЎзР ФА Тарих институти директори

	12.
	Ш.Жўраев
	–
	ЎзР ФА Бирлашган касаба уюшмаси қўмитаси раиси                                               

	13.
	Д.Далимова
	–
	ЎзР ФА Ёш олимлар кенгаши раиси, котиба

	14.
	М.Режапова
	–
	ЎзР ФА Ёш олимлар кенгаши аъзоси

	15.
	О.Абдулхаев
	–
	ЎзР ФА Ёш олимлар кенгаши аъзоси

	16.
	Ш.Исламов
	–

	ЎзР ФА Ёш олимлар кенгаши аъзоси


Изоҳ: Ишчи гуруҳ таркиби заруриятга қараб кенгайтирилиши ва экспертлар жалб қилиниши мумкин. 
		2014 йил  1 апрелдаги

12/2 ва 10/51о - сонли қўшма 

қарорга 2-илова


	


ЎзР ФА илмий тадқиқот муассаларида фаолият кўрсатаётган ёш олимларнинг илмий фаолиятини рағбатлантиришга қаратилган 

“Йилнинг энг фаол ёш олими” республика танлови тўғрисида

НИЗОМ
I. Умумий қоидалар

1.1. Мазкур танлов:

- “Йилнинг энг фаол ёш олими” танлови ва унинг доирасидаги тадбирлар Ўзбекистон Республикаси Президентининг 2014 йил 6 февралдаги “Ўзбекистон Республикасида ёшларга оид давлат сиёсатини амалга оширишга қаратилган қўшимча чора – тадбирлар тўғрисида”ги ПҚ-2124 сонли Қарори ижросини таъминлаш ҳамда ёшларнинг ҳар томонлама етук мутахассис бўлиб камол топишига бўлган интилишларини қўллаб – қувватлаш, иқтидорли ёшларни рағбатлантириш, ёш авлод вакилларида Ватан туйғуси ва мамлакатда рўй бераётган воқеаларга даҳлдорлик хиссини оширишга кўмаклашиш;

- илмий тадқиқот муассасалари ва минтақавий бўлимларда фаолият кўрсатаётган иқтидорли ёшларнинг интелектуал салоҳиятини янада ривожлантириш, иқтидорли ва истеъдодли, ўз соҳаси (йўналиши)да янгилик яратиш қобилиятига эга бўлган ёшларни аниқлаш, уларнинг салоҳиятидан унумли фойдаланиш мақсадида ташкил этилади.

1.2. Танловда Ўзбекистон Фанлар академияси (ЎзР ФА) илмий тадқиқот муассалари ва унинг минтақавий бўлимларида фаолият кўрсатаётган 30 ёшгача бўлган фаол ёшлар иштирок этади.
II. Танловнинг ташкил этишнинг мақсади
Танловнинг мақсадлари қуйидагилардан иборат:

· Ёшларнинг ҳар томонлама етук мутахассис бўлиб камол топишига бўлган интилишини қўллаб-қувватлаш ва ўзи танлаган касбга нисбатан ҳурмат ва фаҳр туйғусини шакллантириш;
· Илм-фан соҳасининг барча жабҳаларида фаолият олиб бораётган ёш олимларнинг мустақиллик ғоясини теран англашлари – эришилаётган барча ютуқларнинг гарови эканлигини намойиш этиш;
· Иқтидорлий ёш олимларнинг касбий билим даражасини аниқлаш;
· Мустақиллик туфайли мамлакатимизда, миллати, тили ва динидан қатъи назар, барча ёшларга ҳар томонлама чуқур билим олиш, юқори малакали етук кадр бўлиб етишиш ва тегишли соҳада фаолият олиб боришлари учун кенг имкониятлар яратилганлиги кўрсатиб берувчи илмий асосларга эътиборни қаратиш;
· Долзарб мавзуларда тадқиқотлар олиб бораётган, хорижий тилларни мукаммал эгаллаган, Ўзбекистон фанини дунёга олиб чиқишга қодир шунингдек, илм фаннинг тегишли тармоқлари учун ўз ҳиссасини қўша оладиган ва илмий янгиликлар яратувчи ёш олимларни кашф этиш;
· Ёш олимлар орасида соғлом рақобат муҳитини вужудга келтириш, ўзаро тажриба алмашиш ва илмий фаолиятини олиб боришда бир-бирига кўмаклашишни кучайтириш.

III. Танловнинг Ишчи гуруҳи, унинг таркиби ва вазифалари
· Ишчи гуруҳ танловни ташкил этиш ва ўтказиш билан боғлиқ жараёнларни бошқаради;
· Танловнинг устидан амалий раҳбарлик қилиш учун комиссиялар тузиш ва унинг таркибига ташкилотлардан вакиллар киритиш;
· Ҳамкор ташкилотлар билан биргаликда танлов иштирокчиларининг хавфсизлигини таъминлаш бўйича чоралар кўриш;
· Танлов натижалари тўғрисида ўзидан юқори турувчи Ишчи гуруҳига ташкил этилган танлов якунлари бўйича Низомда белгиланган тартибда ғолиб иштирокчилар ҳужжатларини тақдим этиш;
· Танлов якунида иштирокчилар учун маданий тадбирлар ва ғолибларни рағбатлантириш ишларини амалга ошириш.
IV. Танловни ташкил этиш муддати ва ўтказиш тартиби
Танлов 3 босқичда ташкил этилади:

1-босқич (1-15 апрель) ЎзР ФА илмий тадқиқот муассасалари ҳамда минтақавий бўлимлари даражасида ўтказилади. Танлов натижаларига кўра      1-2-3 ўрин соҳиблари аниқланиб, 1-ўринни эгаллаган танлов ғолиби тўғрисидаги маълумот низомнинг 1-иловасига мувофиқ жорий йилнинг 15 апрелига қадар ФА фан йўналишлари бўйича вице-президент хизматларига тақдим этилади. Кўрик-танловнинг 1- босқичида ИТМ раҳбарлари, илмий ишлар бўйича  директор ўринбосарлари, илмий котиблари, ёш олимлар кенгаши раислари  ҳамда жойлардаги бошланғич  касаба уюшмаси билан биргаликда комиссияси таркиби тузилади ҳамда ғолиб номзод Илмий Кенгашда тасдиқланади.;

2-босқич (15-30 апрель) Фанлар академияси Бошқарув аппаратига жорий йилнинг 15 апрелгача  комплекслар бўйича вице-президентлари хизматига                      1- босқич ғолиблари тақдим этилади.  ФА комплекслар бўйича вице-президентлари раҳбарлигида  ЎзР ФА Бирлашган касаба уюшмаси қўмитаси, етакчи олимлар  ҳамда  Ёш олимлар кенгаши Ҳайъати аъзолари билан ҳамкорликда 1-, 2-, 3-ўрин ғолиблари аниқланади. Мазкур босқичда аниқланган ғолиблар кейинги босқичда иштирок этиш учун Ишчи гуруҳга тақдим этилади
3-босқич (1-31май) Танловини ўтказиш бўйича Ишчи гуруҳга 2-босқич ғолиблари тақдим этилади ва Фанлар академияси тизимида 1-2-3 ўрин ғолиблари аниқланади ва кейинги босқичда иштирок этиш учун тармоқ касаба уюшмалари Марказий кенгашига тавсия этилади. 
Номзодлар олиб бораётган илмий тадқиқот мавзуси бўйича 7-10 дақиқалик тақдимот билан юқорида келтирилган босқичларда иштирок этишлари лозим. 

Танловнинг Фанлар академияси тизимидаги босқичларини ўтказиш бўйича чора-тадбирлар режаси ишлаб чиқилиб, тасдиқланади.

Хакамлар ҳайъати иштирокчиларнинг белгиланган  тартиблар бўйича тақдим этилган ҳужжатларини ўрганиб чиқиб адолатли баҳолайди.

Ишчи гуруҳи аъзолари таклифларига биноан танлови ўтказиш муддати ва жойига ўзгартириш киритилиши мумкин.

V. Номзодларнинг танловда иштирок этишлари учун топшириши лозим бўлган ҳужжатлар ва уларни баҳолаш мезонлари

Танлов 30 ёшгача бўлган ёш олимлар ўртасида ташкил этилиб, ғолиблар белгиланган мезонлар бўйича дастлаб ЎзР ФА ИТМлари (Ёш олимлар кенгаши  ҳамда жойлардаги бошланғич  касаба уюшмаси билан биргаликда), кейинчалик Фанлар академияси бирлашган касаба уюшмаси қўмитаси ҳамда Ёш олимлар кенгаши томонидан аниқланади.

5.1. Танлов иштирокчиси Ишчи гуруҳига қуйидаги ҳужжатларни тақдим қилади:
· Маълумотнома (3,5-шакл);
· Паспорт нусхаси; 
· Илмий фаолияти тўғрисида қисқача маълумот (2 бет);
· Нашр қилинган илмий ишлари рўйхати ва уларнинг нусхалари; 
· Республика ва халқаро конференциялар ҳамда грантлардаги иштироки;

· Оригинал монографиялар, дарсликлар, ўқув қўлланмалари ва илмий-оммабоп китобларни нашрга тайёрлаш, нашр этиш ва ўқув жараёнига жорий қилишда бевосита ўзи ёки гуруҳ таркибида иштирок этганлиги;

· Ихтиролар, ноу-хау, илмий-техник ишланмалар асосида янги, илмий ҳажмдор маҳсулотларнинг тажриба-саноат намуналарини яратиш, саноат синовларидан ўтказиш, янги технологияларни жорий этиш, уларни ишлаб чиқариш жараёнига тайёрлашда иштирок этганлиги; 

·  Ўзининг инновацион ғоя (лойиҳа ва технология)си билан Республика инновация ярмаркасида фаол иштирок этиб, тегишли натижаларни қўлга киритганлиги;

·  Давлат илмий-техника дастурлари доирасида бажарилаётган инновация ишлари лойиҳаларида иштирок этиши; 

· Давлат мукофотлари билан тақдирланганлиги (гувоҳнома);

· Патент ва муаллифлик гувоҳномалари;
· Жамоат ва бошқа ташкилий ишлардаги фаоллиги (тавсифнома). 
5.2. Ёш олимлар олиб бораётган изланишлари долзарб ҳамда Ўзбекистон Республикасида фан ва технологияларни янада ривожлантиришга йўналтирилганлигига алоҳида эътибор қаратилади.

Белгиланган муддатдан кечикиб топширилган, талабларга риоя қилинмаган номзодларнинг ишлари танловда иштирок этиш учун қабул қилинмайди.

Ҳужжатлар коғоз ва электрон шаклда Ишчи гуруҳга жорий йилнинг                       15 апрелига қадар тақдим этилиши лозим. Танловга тақдим этилган ҳужжатлар қайтарилмайди.
VI. Кўрик-танлов ғолибларини тақдирлаш ва рағбатлантириш:
Биринчи босқичида 1-, 2-, 3- ўринларни эгаллаган ғолиблар тегишли ИТМлар маъмурияти  томонидан эсдалик совғалари билан тақдирланади.
Иккинчи ва учинчи  босқичларида 1-, 2-, 3-ўринларни эгаллаган ғолиблар Фанлар академияси маъмурияти ва Бирлашган касаба уюшмаси қўмитаси томонидан эсдалик совғалари ва диплом билан тақдирланади.

қарорга 3-илова


“Йилнинг энг фаол ёш олими” номинацияси бўйича 
номзодларни баҳолаш мезонлари

	Энг юқори балл
	100 балл


	№
	Баҳолаш мезони номи
	Баҳолаш тартиби ва бериладиган баллар миқдори
	Тасдиқловчи ҳужжат ва асос бўлувчи омил
	Баллар миқдори*

	1
	Иш фаолияти бўйича стажи

3 йилгача:

3 йилдан кўп:
	3 балл

4 балл
	Меҳнат дафтарчасининг нусхаси
	___ балл

	2
	Илмий даражаси
фан доктори:

фан номзоди: 
	10 балл
5 балл
	Диплом нусхалари
	___ балл

	3
	Илмий унвони

профессор:

доцент ёки катта илмий ходим: 
	5 балл
3 балл
	Диплом нусхалари
	___ балл

	4
	Ҳорижий давлатларнинг нуфузли илмий муассасаларидан малака оширганлиги:
	5 балл

(ҳар бири учун)
	Тасдиқловчи ҳужжат нусхаси
	___ балл

	5
	Илмий кенгаш ёки ёш олимлар кенгашидаги фаоллиги

	3 балл
	Кенгаш таркибига кирганлигини тасдиқловчи бўйруқ ёки бошқа норматив ҳужжат
	___ балл

	6
	МДХ ва чет тилини билиши:

инглиз тили:

рус тили:
	5 балл 
(ҳар бири учун)


	Тасдиқловчи ҳужжат нусхаси ёки комиссия га эркин ўзини таништириш сўзлашу ви орқали аниқланади 
	___ балл

	7
	Давлат аҳамиятига эга ютуқлари:

Давлат мукофотлари:

Диплом:
	10 балл

5 балл
	Нусхалари
	___ балл

	8
	Маънавий-маърифий, жамоат ва спорт-соғломлаштириш ишларидаги фаоллиги 
	3 балл
	Тавсиянома асосида  
	___ балл

	9
	Янги ихтиролар, ноу-хау, илмий-техник ишланмалар, патентлар ва муаллифлик гувоҳномалари
	10 балл 

(ҳар бири учун)
	Патентлар, ишланма ва лойиҳалар нусхаси
	___ балл

	10
	Инновацион кўргазмаларда иштироки  
	5 балл
	Кўргазмалар каталогида нашр қилинганлиги
	___ балл

	11
	Илмий натижалар ва фанга доир натижаларини ёритувчи оригинал монографияси 
	5 балл
	Асл нусхаси тақдим қилинади
	___ балл

	12
	Дарсликлар, ўқув қўлланмалари ва илмий-оммабоп китобларни нашр қилинганлиги
	5 балл
	Асл нусхаси тақдим қилинади
	___ балл

	13
	Нашр қилинган илмий ишлари
Чет элда нашр қилинган:

Республикада нашр қилинган:
	5 балл
3 балл

(ҳар бири учун)
	Нусхалари тақдим қилинади
	___ балл

	14
	Конференцияларда иштироки

Халқаро: 
Республика: 

	5 балл
3 балл

(ҳар бири учун)
	Тасдиқловчи гувоҳнома, дастурга киритилганлиги ёки бошқа ҳужжат 
	___ балл

	15
	Давлат илмий-техник дастурлар ва грантлардаги иштироки

Халқаро: 
Республика: 
	4 балл
3 балл

(ҳар бири учун)
	Тасдиқловчи ҳужжат
	___ балл

	16
	Оммавий ахборот воситаларидаги чиқишлари
	3 балл 

	Дастур номи ва вақти келтирилади 
	___ балл

	17.
	“Устоз-шогирд” тизимида амалга оширган ишлари
	3 балл

(ҳар бири учун)
	Бакалавр ёки магистрлик ишларига раҳбарлиги
	___ балл

	18
	Тақдимот ва унинг тайёрланганлик даражаси. Номзоднинг мавзуни ёритиб бериш маҳорати (нотиқлик санъати)
	10 балл


	Тақдимот 
	___ балл

	Жами
	___ балл



Ҳакамлар ҳайъати раиси:         ________________  ____________________________
      
                                                      имзо                        Ф.И.Ш. 
Ҳакамлар ҳайъати аъзолари:    ________________  ___________________________
      
                                                       имзо                        Ф.И.Ш.

                                                           ________________  ______________________________
                                                                               имзо                        Ф.И.Ш.
                                                           ________________  ______________________________
      
                                                       имзо                        Ф.И.Ш.
ИТМ касаба уюшмаси 


          қўмитаси   раиси:            ________________  ___________________________
      
                                                       имзо                        Ф.И.Ш.
Ёш олимлар кенгаши раиси:    ________________  __________________________
      
                                                       имзо                        Ф.И.Ш.
Изоҳ: Баҳолаш ишчи гуруҳлар томонидан тақдим этилган ҳужжатлар асосида ўрганилиб амалга оширилади.Мезонга қўшимча бандлар киритилиши мумкин. 
